
ЖЕМ - САҒЫЗ
Тағайындау

БАЙҒАНИН АУДАНДЫҚ ТӨТЕНШЕ ЖАҒДАЙЛАР 
БӨЛІМІНІҢ ЖАҢА БАСШЫСЫ ТАҒАЙЫНДАЛДЫ

Ақтөбе облысы Төтенше жағдайлар департаменті 
бастығының бұйрығымен Байғанин ауданының Төтенше 
жағдайлар бөлімінің бастығы қызметіне азаматтық 
қорғау майоры Әнуар Уакитов тағайындалды.

Әнуар Уакитов азаматтық 
қорғау органдарындағы еңбек 
жолын 2013 жылы Хромтау ауда-
нында бастаған. Осы салада әр 
жылдары түрлі жауапты қызмет-
тер атқарып, кәсіби тәжірибе жи-
нақтады.

Жаңа қызметке тағайын-
далғанға дейін Шалқар ауданы-
ның Төтенше жағдайлар бөлімін-
де бас маман болып еңбек етті.

Жаңа басшының алдына ау-
дан аумағында төтенше жағдай-
лардың алдын алу, қауіпсіздік-
ті қамтамасыз ету және төтен-
ше жағдайлар кезінде олардың 
салдарын жою жұмыстарын ұй-
ымдастыру міндеттері қойылды.

АУДАНҒА ИНДУСТРИЯЛЫҚ 
АЙМАҚ ҚҰРУ КӨЗДЕЛУДЕ

Облыс әкімінің орынбасары Абзал Әбдікәрімов Байғанин 
ауданына жұмыс сапарымен барып, «Qaz Cement 
Industries» ЖШС цемент зауытының жұмысымен 
танысты. Сапар барысында зауыттың өндірістік 
мүмкіндігі, аудандағы кәсіпкерлікті дамыту және 
кәсіпорынның айналасында жаңа өндіріс орындарын 
қалыптастыру мәселелері талқыланды.

АУДАН ӘКІМІ АРДАГЕРЛЕРДІ МЕРЕКЕМЕН ҚҰТТЫҚТАДЫ

1 қазан — Халықаралық қарттар 
күніне орай аудан әкімі Айбек Көпенов 
елге еңбегі сіңген бірқатар еңбек 
ардагерлерінің шаңырағына арнайы 
барып, мерекемен құттықтады.

Аудан әкімі қарияларға зор денсаулық, 
ұзақ ғұмыр, отбасыларына амандық пен бе-
реке тіледі. Елге сіңірген еңбектері үшін алғы-
сын білдіріп, кейінгі ұрпаққа көрсетіп жүрген 
өнегелі жолдарының маңызын атап өтті. Өз 
кезегінде ардагерлер аудан басшысына ақ 
батасын беріп, ақжарма тілектерін жеткізді.

Солардың бірі — 94 жастағы Назым Қоңыро-
ва. Ол саналы ғұмырын еңбекке арнап, Байға-
нин совхозында ұзақ жыл қызмет етті. Жеті ба-
ла тәрбиелеп өсірген ардақты ана «Күміс алқа» 
иегері. Сонымен қатар 82 жастағы Жаңбырбай 
Жумин де ұзақ жыл елге қызмет етіп, еңбекпен 
өткен ғұмырын кейінгі буынға үлгі етіп келеді. 
Жары Жаңыл апаймен бірге жеті бала тәрбие-
леген ардагер бүгінде немере-жиендерінің қы-
зығын көріп отырған шаңырақ үлкендері.

Ал Жеткербай Қоспанов ұзақ жылдар  
бойы жүргізуші болып еңбек еткен. Зайыбы 

Айжан апамен бірге төрт ұл, төрт қыз тәрби-
елеп, бүгінде 24 немере мен 4 шөберенің қы-
зығын көріп отырған ата-әже.

Қариялардың өмір жолы мен маңдай тер-
мен атқарған еңбегі — кейінгі ұрпақ үшін 
тағылым. Олардың ақылы мен ақ батасы да 
елдің рухани байлығының бір бөлігі.

Аудан әкімі ардагерлерге мықты денсау-
лық, ұзақ ғұмыр тілеп, әрдайым ел-жұрттың 
ортасында аман-есен жүре беруіне тілек- 
тестігін білдірді.

Кездесуде аудан аумағында 
құрылыс материалдарын өндіру-
ге бағытталған индустриялық ай-
мақ құру ұсынысы қаралды. Мұн-
да цемент зауытымен өзара бай-
ланысты өндірістерді орналасты-
рып, құрылысқа қажетті тауарлар 
мен қызметтерді бір аумақта да-
мыту көзделіп отыр.

Абзал Әбдікәрімовтің айтуын-
ша, индустриялық аймақта за-
манауи технологияға негізделген 
өндіріс орындары болуы керек.

— Бұл жерге жаңа, замана-
уи технологиямен жұмыс істей-
тін өндіріс орындарын әкелу қа-
жет. Бұрынғы зауыттарда қолда-
нылған технологияны қайталау-
дың қажеті жоқ. Инфрақұрылым 
қалыптасып, ірі өндіріс орны жұ-
мыс істегеннен кейін оның ай-
наласында шағын және орта 
бизнес те дами бастайды. Сон-
дықтан индустриялық аймақта 
кәсіпорындарды бір-бірімен са-
бақтастыра орналастыру маңыз-
ды, — деді А.Әбдікәрімов.

Бүгінде «Qaz Cement 
Industries» зауытында 186 жер-
гілікті тұрғын еңбек етеді. Компа-
ния тарапынан жобаға 124 млн 
АҚШ доллары көлемінде инве-
стиция игерілген. Сонымен бірге 
кәсіпорын жастарды даярлауға 
да көңіл бөліп, қазіргі таңда 20 
студентке білім алуы үшін грант 
беріп отыр.

Ірі өндіріс орнының айнала-
сында шағын және орта бизне-
стің дамуы аудан экономикасы-
на жаңа серпін бермек. Өндіріс 
қажет ететін тауарлар мен қыз-
меттерді жергілікті кәсіпкерлер 
ұсынса, жаңа жұмыс орындары 
ашылып, кәсіпкерлік белсенділік 
те арта түседі.

Жұмыс сапары барысында 
индустриялық аймақтың орна-
ласатын аумағы, оған қажетті 
инфрақұрылымды тарту және 
болашақ өндірістердің бағыты 
жөнінде де мәселелер қаралды.

Айдана АЛТЫБАЕВА.

ҰСТАЗ — ҰЛТТЫҢ  
ШАМШЫРАҒЫ

Ұстаздар күніне орай аудан көлемінде «Ұстаз – ұлттың 
шамшырағы» атты салтанатты мерекелік іс-шара өтті.

бірқатар мұғалімді марапаттады. Сонымен 
қатар жас ұрпаққа сапалы білім мен сана-
лы тәрбие берудегі ұстаз еңбегінің маңыз-
дылығына тоқталды.

— Қымбатты ұстаздар, қадірлі білім сала-
сының ардагерлері! Баршаңызды тамаша ме-
реке – Ұстаздар күнімен құттықтаймын. Абай 
атамыздың «Адамның адам болуы — жақсы 
ұстаздан» деген тағылымды сөзі бар. Ұстаз-
дың еңбегі — ұрпақтың қалыптасуына тікелей 
әсер ететін үлкен жауапкершілік. Ұлт ұстазы 
Ахмет Байтұрсынұлы «Ұлт жұмысы — үлкен 
жұмыс: үлкен жұмысқа көп жұмыскер керек» 
деген. Сіздердің атқарып жүрген еңбектеріңіз 
де, жауапкершіліктеріңіз де үлкен. Сондықтан 
ұстаз еңбегі қашан да құрметке лайық. Әрқай-
сыңызға зор денсаулық, отбасыларыңызға 
амандық тілеймін. Мерейлеріңіз үстем бо-
лып, марапаттарыңыз көбейе берсін. Мақтан 
тұтар шәкірттеріңіз көп болсын, — деді аудан 
әкімі.

Айта кетейік, ұстаздар мерекесіне орай об-
лыс көлемінде өткен салтанатты жиында ау-
данның білім саласының бірқатар білікті ма-
маны жоғары марапаттарға ие болды. Мәсе-
лен, №2 Қарауылкелді орта мектебінің тарих 
пәні мұғалімі Әсімхан Темірбекқызы ұрпақ 
тәрбиесіне сіңірген ұзақ жылғы еңбегі мен 
білім саласына қосқан үлесі үшін Қазақстан 
Республикасы Президентінің Жарлығымен 
«Ерен еңбегі үшін» медалімен марапаттал-
ды. Ал А.С. Пушкин атындағы орта мектептің 
химия пәні мұғалімі Қарылға Имағанбет 
шәкірттерге сапалы білім беріп, жас дарын-
дарды тәрбиелеудегі нәтижелі еңбегі үшін Қа-
зақстан Республикасы Оқу-ағарту министрлі-
гінің «Білім беру саласының үздігі» төсбелгісі-
не ие болды.

Ұстаздар мерекесіне арналған салтанатты 
шара концерттік бағдарламамен жалғасты. 
Кеш барысында еліміздің эстрада жұлдызы, 
танымал әнші Айбек Қайбулла арнайы келіп, 
өнер көрсетіп, ұстаздарға көтеріңкі көңіл күй 
сыйлады.

Өз тілшіміз.

Мерекелік шараның алғашқы бөлімінде 
аудан әкімі Айбек Көпенов, білім саласының 
ардагерлері мен ұстаздар қауымы оқушы-
лардың шығармашылық жұмыстарынан жа-
сақталған көрмені тамашалады. Көрмеге қой-

ылған туындылар жас өрендердің өнерге, 
білімге деген қызығушылығын танытты.

Салтанатты бөлімде аудан әкімі ұстаздар 
қауымын кәсіби мерекесімен құттықтап, білім 
беру саласында жемісті еңбек етіп жүрген 

ӨНЕРМЕН ӨРНЕКТЕЛГЕН
АҚ ТІЛЕК

Әрбір мәдени шараның бел ортасында жүретін Байғанин 
аудандық мәдениет үйі жанындағы «Ақ тілекті» ардагерлер 

халықтық ансамблі тағы бір белесті бағындырды. 
Өнерлі ұжым жақында ғана Ақтөбе қаласында өткен 

тағылымды мәдени шарадан олжалы оралды.

Ақтөбе қалалық мәдениет үйінің ұйымдастыруымен қазақ ән 
өнерінің көрнекті өкілі, композитор Бәкір Тәжібаевтың 100 жылдығы-
на және ақын-сазгер Шөмішбай Сариевтің 80 жылдығына арналған 
«Атамұра» облыстық ән фестивалі өткен болатын. Өнерсүйер қауым-
ды бір арнаға тоғыстырған бұл тағылымды шарада байғаниндік ақ 
жаулықты әжелеріміз бен ардақты аталарымыз сахна төрінде ән шы-
рқап, қазақ өнерінің қос біртуар тұлғасының шығармашылығына деген 
шексіз құрметін білдірді. Фестиваль соңында ерекше өнер көрсеткен 
ансамбльге естелік статуэткалар мен алғыс дипломдары табысталды.

Өнер жолындағы 20 жылдан астам тарих
Іргетасы 2005 жылы «Қазина әжей шақырады» бірлестігінің жа-

нынан қаланған бұл ұжым бүгінде ауданның ғана емес, облыстың 
мақтанышына айналған. Аттай 20 жылға жуық уақыт ішінде ансамбль 
үлкен шығармашылық мектептен өтті. Оның айқын дәлелі — 2009 
жылы ҚР Мәдениет және ақпарат министрлігінің бұйрығымен беріл-
ген «Халықтық» мәртебесі. Ал 2015 жылы арнайы комиссия алдында 
бұл атақты өте жақсы бағамен қорғап шығып, өздерінің кәсіби деңгейін 
тағы бір дәлелдеген болатын.

Бүгінгі таңда ансамбль құрамында өнерді шын сүйіп, әнді жүрегімен 
орындайтын 17 ата- әже бар. Олар күнделікті тұрмыс-тіршілігіне қара-
мастан, аптасына 3 рет мәдениет үйіне келіп, дайындық жұмыстары-
на белсене қатысады. Сахна мәдениетін қатаң сақтайтын ұжым кез 
келген мерекелік концерттің көркі болып табылады. Ансамбльдің негіз-
гі мақсаты — ұлттық мәдениет пен салт-дәстүрді дәріптеу және ұмы-
тылып бара жатқан халық әндерін насихаттау. Қазіргі таңда ұжымның 
репертуарында 41-ден астам құнды ән бар.

Жүлделерге толы қоржын
«Ақ тілекті» ардагерлер халықтық ансамблі бұған дейін де талай 

аймақтық, облыстық және республикалық деңгейдегі байқауларда бақ 
сынап, үздіктер қатарынан көрініп келеді. Атап айтсақ:

«Ән қанатында» аймақтық байқау-фестивалінің дипломанты;
Қобда ауданында өткен облыстық «Әжелер ән салады» байқауы-

ның ІІІ орын иегері;
КСРО халық әртісі Роза Бағланованың 100 жылдығына арналған 

«Ақ Маңдайлым» республикалық ән байқауында «Ахау керім» әнін 
нақышына келтіре орындап, І орын жүлдегері;

Айсан Тәжебаева атындағы «Ақбаян» облыстық ән байқауының І 
орын иегері;

Ақтөбе қаласында өткен Республикалық «Творческий полет» өнер 
байқауының ең жоғары марапаты — «Бас жүлдесін» (Гран-при) жеңіп 
алды.

Өнерлі аталарды ортаға шақырады
Ардақты ата-әжелеріміздің әрбір әні — ұрпаққа аманат, әрбір ақ ті-

легі — елге деген ізгі ниет. Бүгінде ансамбль жетекшісі Мәншүк Жол-
мағанбетқызының бастамасымен ұжымның құрамын одан ары кеңей-
ту, толықтыру жұмыстары жүріп жатыр.

«Ансамбліміздің есігі өнерге жаны құмар, белсенді аталар мен әже-
лер үшін әрдайым ашық. Қатарымыз толығып, репертуарымыз байи 
түссе, ұрпаққа берер тәліміміз де арта бермек», — дейді ұжым жетек-
шісі.

Мәдениеттің туын жықпай, ұлттық өнерді ұлықтап жүрген Байғанин 
ауданының «Ақ тілекті» ансамблі әлі де  шығармашылық белестерді 
бағындырамыз деп, дайындыққа тиянақты барып жүр.

Аудандық мәдениет үйі

БАЙҒАНИНДІК МАМАН – 
«ENBEK CUP» ЖЕҢІМПАЗЫ
Әлеуметтік сала қызметкерлерінің кәсіби еңбегін дәріптеп, 
әріптестер арасындағы ынтымақтастықты нығайту 
мақсатында Ақтөбе облысы бойынша Еңбек мобильдігі 
орталығының ұйымдастыруымен 2026 жылғы 3 қазанда 
Ақтөбе облысының аудандарының мансап орталықтары 
арасында «Enbek Cup» спартакиада ойындары өтті. 

Спартакиада әлеуметтік сала қызметкерлері арасында салауат-
ты өмір салтын насихаттап, командалық рухты қалыптастыруға және 
әріптестердің спорттық қабілеттерін шыңдауға бағытталды. Жарыс ба-
рысында қатысушылар спорттың бірнеше түрінен өзара бақ сынасып, 
ұйымшылдық пен шеберліктерін көрсетті. 

Жарыста Байғанин ауданының мансап орталығының маманы Илья-
сов Мади Жумагельдиулы тоғызқұмалақ ойынынан бақ сынап, қарсы-
ластарының арасынан суырылып шығып, жүлделі І орынға ие болды. 

Ұлттық зияткерлік ойын – тоғызқұмалақтан топ жару Мәдидің ло-
гикалық ойлау қабілеті мен шеберлігінің жоғары екенін көрсетті. Бұл 
жеңіс – Байғанин ауданының мансап орталығы үшін де үлкен қуаныш 
әрі абырой. 

Әлеуметтік сала қызметкерлерінің басын қосқан «Enbek Cup» спар-
такиадасы кәсіби ортадағы достық қарым-қатынасты нығайтып, сала-
уатты өмір салтын қалыптастыруға үлес қосқан маңызды шаралардың 
бірі болды. 

Биржарова Анар Кереевна
Байғанин ауданының мансап орталығының ассистенті

Ауылдағы кәсіпкерлікті дамытуға 
бағытталған «Ауыл аманаты» 
жобасы тұрғындарға өз ісін бастауға 
қолдау көрсетіп келеді. Мемлекеттік 
бағдарлама арқылы жеңілдетілген 
несие алған азаматтар мал және құс 
шаруашылығымен қатар, қызмет 
көрсету, тамақ өндірісі, жылыжай секілді 
түрлі бағыттарды қолға алып жүр.

Солардың бірі – Байғанин ауданының 
тұрғыны Гүлжанат Тұрғалиқызы. Негізгі ма-
мандығы — биология пәнінің мұғалімі. Алай-
да кәсіп бастау туралы ойы бұрыннан көке- 
йінде жүрген. 2023 жылы «Ауыл аманаты» 
жобасы туралы ақпарат алып, өз ұсынысын 
білдіреді. Нәтижесінде 8 млн 400 мың теңге 
несие рәсімдеп, жартылай дайын ас өнім-
дерін әзірлейтін цех ашады.

— Осыған дейін де үйде балаларға түр-
лі тағамдар дайындап жүретінмін. Бір күні 
«Неге осыны кәсіпке айналдырмасқа?» де-
ген ой келді. Ауданда мұндай өнім әзірлей-
тін орын жоқ еді. 2023 жылдың тамыз айын-
да «Ауыл аманаты» бағдарламасы бойын-
ша ауданға ақпараттық жұмыс жүргізуге өкіл-
дер келді. Сол кезде өз ұсынысымды айтып, 
несие рәсімдедім. Қаражатқа тоңазытқыш, 

АУЫЛ АМАНАТЫ: НЕСИЕ 
АЛЫП, КӘСІП АШТЫ

мұздатқыш және қажетті құрал-жабдықтар са-
тып алдым. Кейін кәсібімнен түскен табысты 
қайта айналымға салып, цехты кеңейттім, — 
дейді кәсіпкер.

Қазір кәсіпкердің цехында алты адам ең-
бек етеді. Оның екеуі жұмыс іздеуші ретінде 
Мансап орталығының жолдамасымен жұ-
мысқа орналасқан. Цехта түрлі жартылай 
дайын тағамдар әзірленеді. Өнімдерге жер-
гілікті тұрғындар тарапынан да сұраныс бар.

Кәсібін дөңгелетіп отырған Гүлжанат 
Тұрғалиқызы мұнымен тоқтап қалған жоқ. 
Жартылай дайын өнімдерден бөлек, жеке 
азық-түлік дүкені, дәмханасы да жұмыс істеп 
тұр. Цехта әзірленетін тағамдар дәмханада 
ұсынылады. Күн сайын мұнда орта есеппен 
50-ден астам адам тамақтанады.

— Жалпы, кәсіпте жүргеннен кейін мақсат 
қойып, алға ұмтылуды үйрендім. Ойға кел-
ген жоспарымды бірден іске асырғым келіп, 
алғашында дүкен аштым. Бұл ұсынысымды 
жолдасыма айттым, ол да қолдау көрсет-
ті. Қазір қызметкерлерімді үйретіп, жұмысты 
жолға қойдым. Дүкен де, дәмхана да жұмыс 
істеп тұр. Адам армандаса, оған жетуге бо-
лады. Ең бастысы — бастаудан қорықпау ке- 
рек, — дейді Гүлжанат Тұрғалиқызы.

Байғанин ауданында «Ауыл аманаты» жо-
басына қатысып, кәсіптен нәсібін тауып оты-
рғандар аз емес. Бүгінде аудан бойынша 185 
жобаға 1 млрд 190 млн теңге қаржы игерілді. 

Аудандық кәсіпкерлік және ауыл шару-
ашылығы бөлімінің басшысы Азамат Межеш-
тің айтуынша, биыл жоба аясында 26 жоба 
қаралып, жалпы 319,4 млн теңге көлемінде 
несие қаражаты бөлінген.

— Биыл «Ауыл аманаты» жобасы бо- 
йынша 26 жоба іске асырылуда. Оның ішін-
де жалпы сомасы 155,6 млн теңге болатын 
12 жоба қаржыландырылып, кәсіп иелері жұ-
мыстарын бастап кетті. Ал 14 жоба бойынша 
163,8 млн теңге көлеміндегі несие мақұлда-
нып, қаржының берілуі күтілуде. Өтінім бе-
рушілердің құжаттарын жинақтаудан бастап, 
несие қаражатын алғанға дейін және кәсібін 
іске қосқанға дейін аудан әкімдігі тарапынан 
сүйемелдеу жұмыстары жүргізіледі, — деді 
бөлім басшысы.

ТАНЫМАЛ ТРЕВЕЛ-БЛОГЕР 
БАЙҒАНИНГЕ КЕЛДІ

Қазақстандық танымал тревел-блогер әрі видеограф Дастан Мұхамедрахим Байғанин ауданына 
арнайы келіп, өңірдің көрікті жерлерімен танысты. Сапар барысында ол ауданның ерекше жерлерін, 
табиғатын тамашалап, Борлы тауға барып, заманауи форматта бейнематериал түсірді.

Әлеуметтік желіде 2 миллионнан 
астам оқырманы бар блогердің сапа-
ры аудан үшін маңызды. Ол Қазақстан-
ның табиғи жерлерін ерекше форматта 
көрсетіп, оларды кең аудиторияға таны-
тып жүрген контент авторларының бірі.  
Сапар барысында блогер табиғи ны-
санның ерекшелігін заманауи түсірілім 
тәсілдерімен көрсетіп, көпшілікке қы-
зық болатын форматта контент әзірледі. 
Әлеуметтік желіде кең тараған осындай 
бейнематериалдар ауданның туристік 
орындарына деген қызығушылықты арт-
тыруға септігін тигізеді.

Байғаниннің кең даласы, ерекше та-
биғаты мен тарихи орындары туристер 
үшін тартымды бағыттардың біріне ай-
налуға әлеуетті. Танымал блогердің ау-
данға келіп, оның табиғи көріністерін 

көпшілікке ұсынуы осы мүмкіндіктерді 
кеңірек танытуға ықпал етеді.

Мұндай сапарлар арқылы ауданның 
туристік нысандары жаңа аудиторияға 
жетіп, ішкі туризмді дамытуға серпін бе-
реді.

Дастан Мұхамедрахимнің бейнеролик- 
тері ерекше түсірілім стилімен көзге 
түседі. Ол дрон кадрларын, динамика-
лық монтажды, гиперлапс тәсілін шебер 
үйлестіріп, табиғат аясындағы көріні-
стерді әсерлі жеткізеді. Кейбір жұмыста-
рында түстердің қанықтылығы төмен бо-
лып, кадрлар монохромға жақын сипат 
алады. Көрермендер кейде бұл кадрлар-
ды жасанды интеллект жасаған деп ой-
лап қалатыны да жасырын емес.

Блогердің Instagram парақшасына бү-
гінде 2 миллионға жуық адам жазылған. 

Былтыр қараша айында оның Reels 
форматындағы бейнероликтерінің бірін 
Instagram платформасының ресми па-
рақшасы да жариялаған. Аталған па-
рақшаның аудиториясы 700 миллионға 
жуық. Дастан — осы ірі жаһандық парақ-
ша назар аударған ТМД елдеріндегі са-
наулы контент авторларының бірі.

Еске салайық, биыл мамыр айында 
өткен Канн кинофестивалі аясындағы 
марапаттау рәсімінде WIBA Awards ха-
лықаралық сыйлығына ие болды. Ол 
«Әлемнің ең үздік тревел-блогері» ата-
лымында жеңімпаз атанды. Блогерге 
халықаралық деңгейде танылуға жол 
ашқан негізгі жұмыстардың дені Қа-
зақстан табиғатында түсірілген.

А.НАҒАШЫБАЙҚЫЗЫ.

БАЙҒАНИН АУДАНДЫҚ МӘСЛИХАТЫНЫҢ 
САЙЛАУ КОМИССИЯЛАРЫНЫҢ

ҚҰРАМЫНА ӨЗГЕРІСТЕР ЕНГІЗУ ЖӨНІНДЕГІ
Х А Б А Р Л А М А

 Байғанин аудандық мәслихаты «Қазақстан Республикасындағы сайлау ту-
ралы» Контитуциялық заңының 10 бабының 3 тармағына және 19 бабының 6 
тармағына сәйкес әр түрлі себептермен шығып қалған комиссия мүшелерінің 
орнына кандидатураларды ұсынудың басталғандығын хабарлайды.

Сайлау комиссиялары бойынша бос орындар:
Байғанин аудандық аумақтық сайлау комиссиясы бойынша 2
№4  округтік сайлау комиссиясы бойынша 1
№6  округтік сайлау комиссиясы бойынша 1
№7  округтік сайлау комиссиясы бойынша 1
№8  округтік сайлау комиссиясы бойынша 1
№10  округтік сайлау комиссиясы бойынша 2

Саяси партиялар, өзге де қоғамдық ұйымдар, олардың құрылымдық бөлім-
шелері аудандық мәслихатқа 2026 жылғы 08 қазаннан бастап 28 қазанға дейін 
келесі құжаттарды ұсынады:

Сайлау комиссияларының құрамына ұсынылған кандидатуралардың бел-
гіленген нысан бойынша электрондық және қағаз нысандағы мәліметті;

Саяси партиялардың, қоғамдық бірлестіктердің немесе олардың құрылым-
дық бөлімшелерінің (өкілдіктерінің), жоғары тұрған сайлау комиссиясының 
тиісті сайлау комиссияларының құрамына ұсыну туралы шешімінің хаттама-
сынан үзінді;

Саяси партиялардың, қоғамдық бірлестіктерді немесе олардың құрылым-
дық бөлімшелерін (өкілдіктерін) тіркеу туралы құжаттың көшірмесі;

Кандидаттың мәслихат төрағасының атына жазылған сайлау комиссиясы-
ның жұмысына қатысуға белгіленген нысан бойынша өтініш.

Сайлау комиссияларының құрамына ұсынылған кандидаттар үшін қажетті 
мәліметтер нысаны, сайлау  комиссиясының жұмысына  қатысуға келісімі тура-
лы өтініш Байғанин аудандық мәслихатының ресми сайтында https://www.gov.
kz/memleket/entities/maslihatbayganin?lang=kk   орналастырылған.

Сайлау комиссиясының құрамына ұсынылған тұлға сайлау туралы Консти-
туциялық заңының талаптарына сай болуы тиіс.

Мәслихатқа қағаз түрінде ұсынылған барлық құжаттар қол қойылған, мөр-
мен расталған болуы шарт. Құжаттардың орындалған күні, орындаған адамның 
аты-жөні, әкесінің аты және телефон нөмірі көрсетілуі тиіс.

Сайлау комиссияларындағы бос орындар бойынша ұсыныстар дүйсенбі-жұ-
ма аралығында сағат 09.00-ден 18.30-ға дейін қабылданады. (үзіліс 12.30-ден  
14.00-ге дейін)

Байғанин аудандық мәслихаты
Сержан Марғұлан Сержанұлы – Байғанин аудандық мәслихатының төраға-

сы,
Мәслихаттың мекен – жайы: Қарауылкелді ауылы, Дінмұханбет Қонаев кө-

шесі, ғим. 35А. 
Жауапты тұлға – Татеров Аскар Жанбырбаевич, №209 бөлме, 
байланыс телефондары: 8-71345-79-0-48 
электрондық пошта:

Ұсынымдарға  6-қосымша
Нысан

_____________________________________________________
(мәслихаттың толық атауы)

төрағасына
  _______________________________________________________

(өтініш берушінің Т.А.Ә.)
_______________________________________________ 

тұратын (облыс,  Астана қ, Алматы қ, Шымкент қ,
_______________________________________________________

аудан, елді мекен, көше, үй, пәтер)
______________________________________________________

(қызметтік, пәтер, ұялы телефондардың нөмірлері)
 
 

Өтініш
Мен,___________________________________________________
                                                    (өтініш берушінің Т.А.Ә.)
___________________ұсынылған (саяси партияның, өзге қоғамдық бір-

лестіктің, жоғары тұрған сайлау комиссиясының атауы) Қазақстан Республика-
сының азаматы, __________________(сайлау комиссиясының атауы) жұмысы-
на қатысуға келісімімді беремін.

 
Сайлау жүйесінде жұмыс тәжірибем бар _____________________________
                                                                         (ия, ___ жыл/ жоқ)
Өтелмеген немесе алып тасталмаған сотталғандығым жоқ.
Саяси мемлекеттік қызметші лауазымын атқармаймын.
Мен Парламент, мәслихат депутаты, өзге де жергілікті өзін-өзі басқару 

органдарының мүшесі немесе Қазақстан Республикасы соттарының судья-
сы емеспін.

Уәкілетті органдарға заңда белгіленген тәртіппен өтелмеген немесе алынып 
тасталмаған сотталғандығымның,   iс-әрекетке қабiлетсiз, iс-әрекетке қабiлетi 
шектеулi екенімді тану туралы сот шешімінің жоқтығы мәніне сауалдар жіберу 
үшін менің ЖСН-ді пайдалануға келісімімді беремін.

 
«____»____________2026 жыл_________________________
                                                          (өтініш берушінің қолы)
Өмірбаяндық деректер:
 
Тегі, аты, әкесінің аты ___________________________________________
                                             (аты мен әкесінің аты (болған кезде) толық көрсетіледі)
Туған кезі  «____» _______________ 19 _____ жыл
Жеке сәйкестендіру номері (ЖСН)____________________________________
Ұлты* _______________________________
Партиядағы мүшелігі *_____________________________________________
Білімі       _______________________________________________________
Мамандығы  ____________________________________________________
Жұмыс орны немесе кәсіп түрі_______________________________________
Атқаратын қызметі__________________________________
Жеке куәліктің деректері __________________________________________
                                            (куәлік нөмірі, қашан және кім берген)
 Мәслихат орналасқан әкімшілік-аумақтық бірліктің аумағында тұратын 18 

жастан асқан жақын туыстарым туралы мәліметті қоса тіркеймін**.
 
Ескертпе:
*  Қазақстан Республикасы Конституциясының 19-бабы 1-тармағына 

сәйкес ұлты мен қай партияға жататыны кандидаттың қалауынша көр-
сетіледі.

 
** Сайлау комиссияларының құрамына жақын туыстары (ата-анала-

ры, балалары, бала асырап алушылары, асырап алынған балалары, 
ата-анасы бір және ата-анасы бөлек аға інілері мен апа-сіңілілері, қарын-
дастары, аталары, әжелері, немерелері) немесе жұбайы (зайыбы) кіре ал-
майды.

 
Өтінішке қосымша

Жақын туыстары  туралы мәліметтер _______________________________
___________________________________

(өтініш берушінің Т.А.Ә.)
 

р/б
Жақын туысқандарының (болған кезде)

 тегі, аты, әкесінің аты
ескерту

1.    әкесі

2.       анасы

3.      ұлы

4.     қызы

5.     ағасы

6.     әпкесі

7.      атасы

8.      әжесі

9.     немересі

10.    жұбайы (зайыбы)

«ЖЫЛ АДАМЫ – 2026»  
республикалық байқауына  

қатысуға шақырамыз
Қазақстан Республикасы Тәуелсіздігінің 
35 жылдығына орай «Жаңа Қазақстан» 

республикалық инновациялық орталығының 
ұйымдастыруымен «ЖЫЛ АДАМЫ – 2026» 

атты республикалық байқауы өтеді.
Байқаудың негізгі мақсаты –  

еліміздің түрлі салаларында  
елеулі жетістіктерге жетіп, қоғам-
дық дамуға үлес қосып жүрген 
азаматтарды анықтау, олардың 
еңбегін көпшілікке насихаттау 
және өнегелі өмір жолын жас ұр-
паққа үлгі ету.

Республикалық байқауға білім 
және ғылым, медицина, спорт, 
мәдениет пен өнер, әдебиет, 
мұнай-газ, энергетика, экология, 
геология, ауыл шаруашылығы, 
құрылыс, экономика, ақпарат, 
әлеуметтік қызмет, мемлекет-
тік қызмет және басқа да сала-
лардың өкілдері қатыса алады. 
Сондай-ақ кәсіпкерлер, қоғам 
қайраткерлері, әскери қызмет-
керлер, теміржолшылар, зейне-
ткерлер және ел дамуына үлес 
қосып жүрген азаматтар да бай-
қауға шақырылады.

Байқау екі кезең бойынша 
өткізіледі. Бірінші кезеңде қа-
тысушы өзі туралы 2 беттен ас-
пайтын өмірбаянын Word фор-
матында (14 кег, Times New 
Roman), белгіленген өтініш ке-
стесін және өмірбаянында көр-
сетілген жетістіктерін растай-
тын құжаттардың көшірмелерін 
(алғыс хат, диплом, медаль және 
т.б.) ұсынуы қажет.

Құжаттар 2026 жылғы 30 қа-
занға дейін электронды пошта 
арқылы қабылданады.

Байқау жеңімпаздарына ар-
найы тағайындалған «ЖЫЛ 
АДАМЫ» ордені, орден куәлігі, 
«ЖЫЛ АДАМЫ» статуеткасы жә-
не дәрежелі диплом табыстала-
ды. Сонымен қатар қатысушыға 
қолдау көрсеткен мекеме бас-
шысының атына Алғыс хат жол-
данады.

Марапаттау рәсімі желтоқ-
сан айында Астана қаласында 
конференция форматында өт-
кізіледі. Іріктеуден өткен қаты-
сушыларға қорытынды конфе-
ренцияның бағдарламасы қо-
сымша жіберіледі.

Ауданымыздың әр саласында 
жемісті еңбек етіп, ел дамуына 
өзіндік үлесін қосып жүрген аза-
маттарды республикалық бай- 
қауға белсенді қатысуға шақыра-
мыз.

Байқауға қатысу және қо-
сымша ақпарат алу үшін:

Сайт: https://bilim-ork.kz/
Электронды пошта: 

chunangyanzhigu.17@bk.ru
Instagram: @bilim_orkenieti_
Facebook: «Білім өркениеті»
Байланыс телефондары: 

+7 747 628 8054, +7 702 986 6405

Байғанин аудандық 
ішкі саясат бөлімі

СҮТ БЕЗІ ОБЫРЫ  
ТУРАЛЫ НЕ БІЛУ КЕРЕК?

Сүт безі обыры — сүт безінің тіндерінде 
қалыптан тыс өсетін қатерлі жасушалардан 

дамитын онкологиялық ауру.

2026 жылғы 8 қарашаға тағайындалған, 
Байғанин ауданы Қызылбұлақ ауылдық 

округі әкімінің сайлауын ұйымдастырып 
өткізетін аудандық және учаскелік 
сайлау комиссияларының құрамы

Байғанин аудандық аумақтық сайлау комиссиясы
мекенжайы: Ақтөбе облысы, Байғанин ауданы,  

Қарауылкелді ауылы, Д.Қонаев көшесі,  №37, каб.210А 
тел. 8 (71345) 23-6-53

Комиссия төрағасы - Жанбырбаев Жанболат Жанесенович
Төрағаның орынбасары - Бектұрғанова Қымбат Сейлханқызы
Хатшысы - Бакбергенов Жигер Аманжолович 

Комиссия мүшелері:
Ботағарин Серік Нығметұлы
Жумабаева Айгерим Кайыржановна
Ноғаев Нурбақыт Муханбетұлы

№210 учаскелік сайлау комиссиясы
Орналасқан жері: Кемерши ауылы, Пошта көшесі, №29,  

Кемерши ауылдық клубының ғимараты,  
телефон: 8 (71345) 35-5-14

 
Комиссия төрағасы - Жумабаев Асыламбек Нурлыбекович  
Төрағаның орынбасары - Жубатова Альбина Бокенбаевна
Хатшысы - Мұңалова Аққалы Нұрашқызы 
Комиссия мүшелері:
Абишов Максатбай Асанович
Қонысбаев Ақзат Құралбайұлы
 

№211 учаскелік сайлау комиссиясы
Орналасқан жері: Жаңатаң ауылы, Қаратас көшесі, №4,  

«С.Ешбаев атындағы орта мектебі» КММ ғимараты,  
телефон: 8 (71345) 75-2-55

 
Комиссия төрағасы – Дауылбаев Самат Серікбайұлы 
Төрағаның орынбасары - Сагындыков Берик Асемгалиевич
Хатшысы - Әбілқайыр Айгүл Тәжіғалиқызы
Комиссия мүшелері:
Абубакиров Мурат Имашевич
Асанова Гулзамира Абдигалиевна

№212 учаскелік сайлау комиссиясы
Орналасқан жері: Бұлақтыкөл ауылы,  

Соркөл көшесі, №3А, «Бұлақтыкөл орта мектебі» ККМ ғимараты, 
телефон: 8 (71345) 75-3-02

 
Комиссия төрағасы - Атангарин Ормантай Алтаевич
Төрағаның орынбасары – Ашыкбаева Гулсара Еркиновна
Хатшысы – Бекболатова Әсемгүл Бекболатқызы
Комиссия мүшелері:
Амандықов Меделқан Нұрланұлы
Балдыбеков Алимбек Кыстаубаевич

 Байғанин аудандық аумақтық сайлау комиссиясы

БАЙҒАНИН АУДАНЫ ҚЫЗЫЛБҰЛАҚ  
АУЫЛДЫҚ ОКРУГІ ӘКІМІНІҢ САЙЛАУЫН  

ТАҒАЙЫНДАУ ТУРАЛЫ
«Қазақстан Республикасындағы сайлау туралы» Қазақстан Ре-

спубликасы Конституциялық заңының 113-1-бабының 1-тармағының 
2) тармақшасына сәйкес Байғанин  аудандық аумақтық сайлау комис-
сиясы ҚАУЛЫ  ЕТЕДІ:

1. Қызылбұлақ ауылдық округі әкімінің сайлауы 2026 жылғы 8 қара-
шаға тағайындалсын.

2. Байғанин ауданы Қызылбұлақ ауылдық округі әкіміне кандидат-
тарды ұсыну мерзімі 2026 жылғы 1 қазаннан басталып, 2026 жылғы  
13 қазанда сағат он сегізде аяқталсын.

3. Байғанин ауданы Қызылбұлақ ауылдық округі әкіміне кандидат-
тарды тіркеу мерзімі 2026 жылғы 18 қазанда сағат он сегізде аяқтал-
сын.

4. Осы қаулы аудандық «Жем-Сағыз» газетінде жариялансын және  
аудандық сайлау комиссиясының интернет-ресурсында орналасты-
рылсын.

Төраға Ж.Жанбырбаев
Хатшы Ж.Бакбергенов

БАЙҒАНИН АУДАНЫ ҚЫЗЫЛБҰЛАҚ АУЫЛДЫҚ 
ОКРУГІ ӘКІМІН САЙЛАУЫ ЖӨНІНДЕ САЙЛАУ 

ОКРУГІН ҚҰРУ ТУРАЛЫ
«Қазақстан Республикасындағы сайлау туралы» Қазақстан Респу-

бликасы Конституциялық заңының 14-бабының 6) тармақшасына, 
21-бабының 4-тармағына, 22-бабына сәйкес Байғанин аудандық ау-
мақтық сайлау комиссиясы ҚАУЛЫ  ЕТЕДІ:

1. Қызылбұлақ ауылдық округі әкімін сайлауы жөнінде мынадай 
сайлау округі құрылсын:

1) Қызылбұлақ сайлау округі - Қызылбұлақ ауылдық округінің ау-
мағының шекарасында. 

2. Сайлау округінің шекарасы, аудандық және учаскелік сайлау ко-
миссияларының орналасқан жерлері аудандық «Жем-Сағыз» газетін-
де жариялансын және аудандық сайлау комиссиясының интернет-ре-
сурсында орналастырылсын.

  Төраға Ж.Жанбырбаев
 Хатшы Ж.Бакбергенов

Қазан айы «Әйел өмірі үшін» 
сүт безі обыры туралы республи-
калық ақпараттандыру айлығы 
аясында сүт безі обырының ал-
дын алу мен ерте анықтау мақса-
тында Байғанин аудандық ауру-
ханада «Қызғылт қазан» айлығы 
аясында ашық есік күні өтуде. 
Шараның басты мақсаты әйел-
дердің өз денсаулығына жауап-
кершілікпен қарауын арттыру, 
қауіпті дерттің алдын алу және 
ерте диагностика мәдениетін қа-
лыптастыру болып табылады.

Мамандар әйелдердің профи-
лактикалық тексеруден жыл сай-
ын өтіп тұруының маңыздылығы-
на ерекше тоқталуда сүт безі қа-
терлі ісігінің алғашқы белгілері, 
оның даму себептері мен алдын 
алу жолдары туралы жан-жақты 
түсіндірме жұмыстарын жүргізу-
де.Сүт безі обыры әйелдер ара-
сында ең жиі кездесетін қатерлі 
ісік түрі. Егер ауру ерте кезеңде 
анықталса, ем нәтижесі әлдеқай-
да тиімді болады. Сондықтан әр 
әйел өз денсаулығына мұқи-
ят қарап, жүйелі түрде дәрігер-
лік тексеруден өтіп тұруы қажет. 
«Қызғылт қазан» науқаны тек 
медициналық шара ғана емес, 
қоғамды салауатты өмір салтына 
үндеудің, әр адамның өз денсау-
лығына бейжай қарамауын наси-
хаттаудың маңызды бастамасы. 

Маңызды: Егер өзіңізде не-
месе жақындарыңызда күмәнді 
белгілер байқалса, міндетті түр-
де дәрігерге қаралыңыз — нақты 
диагнозды тек маман қоя алады.

Сүт безі обыры қалай пайда 
болады? Сүт безінің жасушала-
ры қалыптыдан тыс көбейіп, ісік 
түзе бастайды. Бұл ісік жақын 
тіндерге таралуы немесе лимфа, 
қан арқылы басқа мүшелерге ме-
тастаз беруі мүмкін.

Негізгі белгілері
► Сүт безінде немесе қолтық 

астында түйіннің пайда болуы
► Кеуде пішінінің немесе 

көлемінің өзгеруі

► Теріде қатпарлану, тартылу, 
қызару

► Емізіктен бөгде сұй-
ықтықтың бөлінуі

► Кеудеде ауырсыну немесе 
жайсыздық

► Белгілердің болуы міндетті 
түрде обыр бар дегенді білдір-
мейді, бірақ тексерілген дұрыс.

Қауіп факторлары
► Жасы ұлғаю (әсіресе 50 

жастан кейін)
► Тұқым қуалаушылық 

(BRCA1/BRCA2 мутациялары)
► Гормондық өзгерістер, ерте 

етеккір немесе кеш менопауза
► Артық салмақ, аз қозғалыс
► Алкогольді жиі қолдану
► Босанбау немесе кеш бо-

сану
► Диагностика қалай жүр-

гізіледі?
► Маммография
► УДЗ
► МРТ
► Биопсия — нақты диагноз 

қоюдың негізгі әдісі

Алдын алу жолдары
► Жыл сайынғы маммогра-

фия (40 жастан бастап)
► Сүт безі обырын ерте 

анықтау скринингінен өту
► Сүт безі обырын ерте 

анықтау үшін 40-70 жас ара-
лығындағы әйелдер

2 жылда 1 рет өтеді. Скри-
нингтің мақсаты – әртүрлі зерт-
теу әдістерін пайдалана оты-
рып, қатерлі ісікті ауру белгілерін 
анықтау және емдеу. Скринингтік 
тексерулер қатерлі дерттің ал-
дын алуға мүмкіндік береді, сон-
дықтан тұрақты түрде өтіп оты-
рған абзал.

► Дұрыс тамақтану, дене бел-
сенділігі

► Алкогольді шектеу
► Өздігінен кеудені ай сайын 

тексеру

Қашан дәрігерге қаралу ке-
рек?

Кеудеде кез келген өзгеріс 
байқасаңыз — түйін, ауырсыну, 
тері өзгерісі, емізіктен бөлінді — 
дереу маманға көрінген жөн.

Байғанин аудандық 
аурухананың онколог дәрігері  

Г.У.ЕСЕЕВА

2026 жылғы 8 қарашаға тағайындалған,  
Байғанин ауданы Қызылбұлақ ауылдық 

округі әкімінің сайлауына қатысты 
сайлау учаскелерінің шекаралары

№ 210 сайлау учаскеcі
Кемерши ауылы, Пошта көшесі, № 29, Кемерши ауылдық клубының ғима-

раты.
Сайлау учаскесiнiң шекаралары: Кемерши ауылы және осы елді мекенге 

қарасты барлық қоныстар.

№ 211 сайлау учаскеcі
Жаңатаң ауылы, Қаратас көшесі, № 4, «Ақтөбе облысының білім басқар-

масы Байғанин ауданының білім бөлімі» мемлекеттік мекемесінің «С.Ешбаев 
атындағы орта мектебі» коммуналдық мемлекеттік мекемесінің ғимараты.

Сайлау учаскесiнiң шекаралары: Жаңатаң ауылы және осы елді мекенге қа-
расты барлық қоныстар.

№ 212 сайлау учаскеcі
Бұлақтыкөл ауылы, Соркөл көшесі, № 3А, «Ақтөбе облысының білім басқар-

масы Байғанин ауданының білім бөлімі» мемлекеттік мекемесінің «Бұлақтыкөл 
орта мектебі» коммуналдық мемлекеттік мекемесінің ғимараты.

Сайлау учаскесiнiң шекаралары: Бұлақтыкөл ауылы және осы елді мекенге 
қарасты барлық қоныстар.

Байғанин ауданы әкімдігі

1-қазан қарттар күні мерекесіне орай Т.Жармағанбетов 
атындағы орта мектебінде аудандық білім беру 
қызметкерлері ардагерлері арасында шахмат және 
дойбыдан жарыс өткізілді. Жарысты аудандық 
білім қызметкерлері, ардагерлер кеңесі және білім 
қызметкерлерінің кәсіподақ комитеті ұйымдастрды.

Жарысқа Қ.Жазықов, Байғанин, Сағыз, Қопа, №1 Қарауыл-
келді, Т.Жарағамбетов, Бұлақтыкөл, №3 Қарауылкелді, Жарқа-
мыс, Қораши орта мектебінің ардагер ұстаздары қатысты. Өз 
шеберләктерін ортаға салды. 

Жарыстың ашылу салтанатында аудандық ардагерлер 
кеңесінің төрағасы Қ.Әлжан, білім беру қызметкерлерінің 
кәсіподақ комитетінің төрағасы М.Жамаладин, білім қызмет-
керлері ардагерлер кеңесінің төрағасы С.Дербісов және Т.Жар-
мағамбетов атындағы орта мектебінің директоры А.Тілеулина 
ардагерлерді мерекесімен құттықтап, жарысқа сәттілік тіледі. 

Шахматтан ерлер арасында Қ.Жазықов атындағы мек-
тебінің ардагер ұстазы Ибрашев Рахатқа тең келер ешкім бол-
мады. II-орынды Төлеген Берік (Қарауылкелді о.м). III-орынды 
Серікқали Адай  (Сағыз о.м) иеленді. 

Дойбыдан ерлер арасында Төлеген Берік (Қарауыл- 
келді о.м) I-орын алса,  II-III орынды Терекбаев Аманжол (Қора-
ши о.м) және Әби Ақболат (Сағыз о.м) алды. 

Дойбыдан әйелдер арасында Бөльеева Жұмагүл (№3 Қара-
уылкелді о.м) I орынды жеңіп алды. II- орынға Сағындықов Аян 
(Т.Жармағамбетов о.м), III-орынға Мырзанқызы Нұргүл (Қ.Жа-
зықов о.м) ие болды. 

Жеңімпаздар мен жүлдегерлер білім беру қызметкерлері 
кәсіподақ комитетеінің медаль, диплом және ақшалай сый-
лықтармен марапатталды. 

Сәндібай ДЕРБІСОВ 
Аудандық білім беру қызметкерлер ардагерлер 

кеңесінің төрағасы

Ардагер ұстаздар бақ сынады 

Кітаппен  
кемелденген ұрпақ

«Кітап оқу қызықсыз» деп ойлайтындар бар. Әсіресе телефон, әлеуметтік 
желі, ойындар мен түрлі видеолар күнделікті өміріміздің бір бөлігіне айналған 
кезде кітаптың қалың беттерін ашу кейде қиын көрінуі мүмкін. Бірақ дұрыс 
кітапты таңдай білсең, кітаптың да өз әлемі бар екенін байқайсың. Ол әлемде 
сиқыр да, жұмбақ та, шытырман оқиға да, күлкілі сәттер де кездеседі.

Кітапты ашқан сәттен бастап сен 
басқа бір әлемге саяхат жасай аласың. 
Бір кітапта батыл кейіпкермен бірге қа-
уіпті оқиғаларға тап болсаң, екіншісінде 
ғарышқа ұшып, болашаққа саяхат жаса-
уың мүмкін. Ал кейбір шығармалар сені 
тарихтың қызықты кезеңдеріне алып ба-
рады. Яғни кітап – орныңнан тұрмай-ақ 
саяхат жасауға мүмкіндік беретін ерек-
ше құрал.

Кітап оқудың тағы бір қызығы – сен 
кейіпкерлермен бірге ойланасың. «Егер 
мен оның орнында болсам не істер 
едім?», «Ол дұрыс шешім қабылдады 
ма?», «Оқиға әрі қарай қалай жалғаса-
ды?» деген сұрақтар өздігінен пайда бо-
лады. Осылайша кітап оқи отырып, өз 
ойыңды қалыптастырып, шешім қабыл-
дауға үйренесің.

Кейде мектепте шығарма жазу, өз 
ойыңды айту немесе көпшілік алдын-
да сөйлеу қиын болуы мүмкін. Ал кітап 
оқитын адамның сөздік қоры біртіндеп 
көбейеді. Кеше білмеген жаңа сөзді бү-
гін үйренесің, ертең сол сөзді өзіңнің әң-
гімеңде қолданасың. Уақыт өте келе ой-
ыңды анық әрі еркін жеткізе бастағаның-
ды байқайсың.

«Кітап оқуға уақытым жоқ» деген ой 
да көп кездеседі. Бірақ кітап оқу үшін күні 
бойы кітаптың қасында отыру міндет-
ті емес. Күніне 10-15 минуттан бастап 
көруге болады. Ұйықтар алдында бірне-
ше бет оқу, бос уақытта кітаптың бір та-
рауын қарау немесе телефонға кеткен 
уақыттың бір бөлігін кітапқа арнау жет-
кілікті. Ең маңыздысы – көп оқу емес, күн 
сайын оқу әдетін қалыптастыру.

Ал кітапты қалай таңдауға болады? 
Ең алдымен өзіңе қызықты тақырып-

тан баста. Егер шытырман оқиғаларды 
ұнатсаң – сондай кітап оқы. Құпия мен 
жұмбақ қызықтырса – детектив таңда. 
Ғылымға қызықсаң – танымдық кітап-
тарды қара. Фантастика ұнаса – қиял-ға-
жайып әлемге саяхат жаса. Өзіңе ұнай-
тын кітапты тапсаң, оны оқуға ешкім 
мәжбүрлемейді.

Кітапты достарыңмен бірге оқу да қы-
зықты. Бір кітапты оқып болған соң, кей-
іпкерлерді талқылап, өз пікірлеріңді ай-
тып, «Егер сен оның орнында болсаң не 
істер едің?» деген сұрақтарға жауап бе-
руге болады. Тіпті сыныпта «айдың үздік 
кітабы» сияқты шағын дәстүр қалып- 
тастыруға да болады.

Бүгінгі оқушы – ертеңгі студент, ма-
ман, ғалым, ұстаз, дәрігер, кәсіпкер не-
месе елге қызмет ететін азамат. Сон-
дықтан балалық шақтан қалыптасқан 
жақсы әдеттердің болашақта үлкен пай-
дасы бар. Кітап оқу да сондай әдеттердің 
бірі.

Есіңде болсын: кітап оқу – сабақ үшін 
ғана қажет нәрсе емес. Ол өзіңді та-
нуға, арманыңды анықтауға, жаңа нәр-
се үйренуге және қызықты ойлар табуға 
көмектеседі.

Сондықтан бүгін бір кітапты қолыңа 
алып, алғашқы бірнеше бетін оқып 
көр. Мүмкін, дәл сол кітап сенің сүйікті 
шығармаңа айналар. Ал сүйікті кітабың 
бір күні ең жақын досыңдай болып кетуі 
мүмкін.

Кітапты аш – жаңа әлемді аш! Өйткені 
білімге бастар жол кейде бір ғана беттен 
ба нлңцесталады.

Байғанин аудандық  
ішкі саясат бөлімі

МАЛ-ЖОЛДАҒЫ ҚАУІПСІЗДІККЕ 
ОРТАҚ ЖАУАПКЕРШІЛІК

Ауылдық жерде мал шаруашылығы – халықтың тұрмыс-тіршілігімен 
тығыз байланысты маңызды кәсіптің бірі. Алайда малды қараусыз 
қалдыру немесе жол маңында еркін жайылуына жол беру адам өмірі мен жол 
қозғалысының қауіпсіздігіне қауіп төндіруі мүмкін. Сондықтан мал иелерінің 
жауапкершілігі – тек өз малына деген қамқорлық емес, сонымен қатар 
жол қозғалысына қатысушылардың қауіпсіздігіне деген ортақ міндет.

Жол бойында қараусыз жүрген 
жылқы, сиыр немесе басқа да үй жану-
арлары жүргізушілер үшін күтпеген ке-
дергіге айналады. Әсіресе түнгі уақыт-
та, тұман немесе ауа райының қолай-
сыз жағдайында жолға шыққан малды 
дер кезінде байқау қиын. Мұндай жағдай 
жүргізушінің шұғыл маневр жасауына, 
жол-көлік оқиғасына және адам өміріне 
қауіп төнуіне себеп болуы мүмкін.

Осыған байланысты мал иелері өз 
жануарларына тұрақты бақылау жасап, 
оларды автомобиль жолдарына жақын 
жерлерде қараусыз қалдырмауы қа-
жет. Ауыл шаруашылығы жануарларын 
жаю және айдау кезінде тиісті тәртіпті 
сақтау – әрбір мал иесінің міндеті. Қол-
даныстағы үлгілік қағидаларда адам-
ның бақылауынсыз жүрген ауыл шару-
ашылығы жануарлары қараусыз жүр-
ген жануарлар болып есептелетіні және 
иесі анықталғанға дейін уақытша ұстау 
орындарына орналастырылатыны көр-
сетілген.

Мал жаю ережесін бұзған жағдайда 
заң бойынша жауапкершілік те қарасты-
рылған. Қазақстан Республикасының 
Әкімшілік құқық бұзушылық туралы ко-
дексінің 408-бабына сәйкес, ауыл шару-
ашылығы жануарларын жаю қағидала-
рын бұзу ескерту жасауға немесе 3 ай-
лық есептік көрсеткіш мөлшерінде айып-
пұл салуға әкеп соғады. Ал осы әрекет 
жеке тұлғалардың денсаулығына неме-

се мүлкіне зиян келтірсе, 10 АЕК мөл-
шерінде айыппұл көзделген.

Бұл талаптар тек айыппұл салу үшін 
емес, ең алдымен адам өмірі мен қоғам-
дық қауіпсіздікті қорғау үшін белгіленген. 
Бір қарағанда қарапайым көрінген мал-
дың жолға шығып кетуі қайғылы жағдай-
ға әкелуі мүмкін. Сондықтан әрбір мал 
иесі өз жауапкершілігін сезініп, жануар-
ларын бақылауда ұстауы тиіс.

Сонымен қатар жүргізушілер де 
сақтық шараларын ұмытпауы қажет. Ел-
ді мекендерге кіріп-шығатын жолдарда, 
мал өтуі мүмкін учаскелерде жылдам-
дықты төмендетіп, жол жағдайына мұқи-
ят болған жөн. Жол бойында мал кезде-
скен кезде қауіпсіз арақашықтық сақтап, 
шұғыл әрекет жасамау маңызды.

Жол қауіпсіздігі – бір ғана мекеменің 
немесе жүргізушінің міндеті емес. Бұл – 
мал иесі, жүргізуші және жалпы қоғам бо-
лып атсалысатын ортақ іс. Мал иесі жа-
уапкершілік танытып, жүргізуші сақтық 
сақтаған жағдайда көптеген жол-көлік 
оқиғаларының алдын алуға болады.

Малға жауапкершілікпен қара-
у – адам өміріне құрметпен қарау. Сон-
дықтан малды қараусыз қалдырмай, 
жол қауіпсіздігін бірге қамтамасыз етей-
ік. Қауіпсіздік әр адамның жауапты әре-
кетінен басталады.

 Байғанин аудандық
ішкі саясат бөлімі 

АРДАГЕРЛЕР АРАСЫНДА ӨТКЕН САЙЫС
1-қазан қарттар күні мерекесіне орай аудандық белсенді өмір сүру орталығында аудан ардагерлері арасында теннис, 
шахмат және дойбыдан аудандық жарыс болып өтті. Жарысты аудандық мәдениет, тілдерді дамыту, дене тәрбиесі 
және спорт бөлімі, аудандық спорт ардагерлер кеңесі және аудандық белсенді өмір сүру орталығы ұйымдастырды. 

Шахматтан өткен жарыста Қ.Әлжан барлық қарсыласта-
рынан басым түсіп жеңімпаз атанса, II-III орынға Саламат Нұр-
тан және Мәжиев Меделбай ие болды. 

Дойбыдан I орынды Төлеген Берік жеңіп алса, II орынға Қо-
шанов Оразбай, III-орынға Саламат Нұртан ие болды. 

Әйелдер арасында дойбыдан Кенжебаева Бәтима I-орынды 
жеңіп алды. II-орынды Бөлтеева Жұмагүл, III-орынды Құлбаева 
Маржан алды. 

Үстел теннисінен өткен бәсекеде ардагер спортшы Берікова 
Жұмагүлге тең келер ешкім болмады, II-орынға Бөлтеева Жұ-
магүл, III-орынға Даукенова Әлия ие болды. 

Жеңімпаз және жүлдегер атанған ардагер спортшыларға ау-
дандық мәдениет, тілдерді дамыту, дене тәрбиесі және спорт 
бөлімінің бас маманы К.Қайпова, белсенді өмір сүру орталығы-
ның меңгерушісі Б.Қосқұлақова және аудандық ардагерлер 
кеңесінің төрағасы Қ.Әлжан медаль, диплом, кубок және баға-
лы сыйлықтармен марапаттады.  

Б.ТӨЛЕГЕН
Аудандық спорт ардагерлері 

кеңесінің төрағасы 

БИОЛОГИЯЛЫҚ БЕЛСЕНДІ ҚОСПАЛАРДЫ (ББҚ) ТАҢДАУ ЖӘНЕ 
САТЫП АЛУ КЕЗІНДЕ ТҰТЫНУШЫЛАРҒА АРНАЛҒАН ҰСЫНЫМДАР

Биологиялық белсенді қоспаларды (ББҚ) – арнайы мақсаттағы тамақ 
өнімдеріне жатады және дәрілік заттар болып табылмайды. ББҚ 
сатып алар алдында тұтынушыларға өнім туралы ақпаратпен мұқият 
танысып, оның заңдылығы мен қауіпсіздігіне көз жеткізу ұсынылады. 

1. ББҚ-ның мемлекеттік тіркеуден 
өткенін тексеріңіз 

Қазақстан  Республикасының ау-
мағында ББҚ айналымына мемлекет-
тік тіркеуден өткеннен кейін ғана жол 
беріледі. 

ББҚ-ның мемлекеттік тіркеу туралы 
куәлігі (МТК) бар екеніне және өнім ту-
ралы мәліметтердің қаптамада көрсетіл-
ген ақпаратқа сәйкес келетініне көз жет-
кізіңіз. 

Мемлекеттік  тіркеуден  өткен ББҚ тіз-
бесі Еуразиялық экономикалық одақтың 
мемлекеттік тіркеу куәліктерінің біріңғай 
тізімінде орналастырылған. 

2.Таңбалануын тексеріңіз 
Қаптамада өнім туралы негізі 

мәліметтер көрсетілуі тиіс:атауы,  құра-

мы, өндірушісі, жарамдылық мерзімі, 
сақтау шарттары және қолдану жөнінде-
гі ұсынымдар.

Жапсырмасы жоқ немесе жапсырма-
дағы ақпарат мемлекеттік тіркеу кезінде 
ұсынылған мәліметтерге сәйкес келм-
мейтін ББҚ-ны өткізуге жол берілмейді. 

3.Цифрлық таңбалау кодын тек-
серіңіз

2026 жылғы 1 қыркүйектен бастап 
Қазақстанда ББҚ-ны міндетті цифрлық 
таңбалау енгізілді. Міндетті таңбалауға 
жататын өнімнің қаптамасына тауарды 
сәйкестендіруге және оның қозғалы-
сын  қадағалауға мүмкіндік беретін  Data 
Matrix  коды енгізіледі.

Сатып алу кезінде цифрлық  таңба-
лау кодының бар –жоғын және оның 

оқылуын таңбалауды  тексеруге ар-
налған ресми құрал арқылы тексеру  
ұсынылады.

Бұл ретте міндетті таңбалау енгізіл-
генге дейін өндірілген  ББҚ-ның қал-
дықтарында Data Matrix кодының  бол-
мауы өздігінен  өнімнің заңсыз екенін 
білдірмейді: бұрын өндірілген жекелеген 
өнім  қалдықтарын өткізу  үшін белгілен-
ген тәртіп көзделген. 

Міндетті цифрлық таңбалауға жата-
тын  ББҚ бойынша Data Matrix  кодының 
бар-жоғын және оқылуын мына сілтеме-
лер арқылы тексеруге болады. 

іOS үшін: 
https://apps.apple.com/ru/app/naqty-

%C3%B3n%D1%96m/id1544720295 
Android үшін:
https://play.google.com/store/apps/

details?id=naqty.onim.kz&hl=ru  

5.ББҚ-ны заңды сату арналары 
арқылы сатып алыңыз 

ББҚ-ны тек  дәріханалардан, дәрі-
хана  пункттерінен және маманданды-
рылған  дүкендерден сатып алыңыз. Бұл 
ретте өнімнің мемлекеттік тіркеу туралы 
куәлігінің  болуын талап етіңіз. Әлеумет-
тік  желлілер, мессенджерлер немесе 
сатушы және өнімнің шығу тегі туралы 
ақпарат  көрсетілмеген  сайттар арқылы  
белгісіз  сатушылардан ББҚ сатып алу 
ұсынылмайды.

Байғанин аудандық  
санитариялық-эпидемиологиялық 

бақылау басқармасының  
басшысы Ж.У.НҰРЛА


